
Drissg Johr seit är :  «jo — ich will» 
nie isch ihm en Isatz z’vill 
bi de Gründig vom Bushido 
het är grad s’Zepter übernoh 
 
Als Präsi het är sofort gschalte 
de Verein muess sich entfalte 
Frick muess doch es Dojo ha 
wo me guet trainiere cha 
 
Landsuechi, Bewilligunge 
alls het är uf d’Reihe brunge 
sälber het är Hand agleit 
Glasfasermatte inegleit 
 
Am Ski-Weekend — wos mol het geh 
de Dokter Walter alls het geh 
au wenn s’isch gsi chli Nostalgie 
gloffe sind’s — d‘Holztoure-Ski 
 
Eues Dojo – loht sich gseh 
das möcht sicher niemm här ge 
zum Trainiere isch es ideal 
me chönt säge — eifach genial 
 
Wo früehner gfehlt het mol d’Putzfee 
do hesch de Dokter Walter gseh 
er het die Ufgab übernoh  
und suber gmacht — euses Dojo 
 
  
 
 
 
 
 
 
 
 
 
 

 
 
 
 

 
 
 
 
 
Mit Härzbluet und voll Energie 
isch de Werner im Verein derbi 
a allne Aläss — hilfsbereit 
er viel het zum Erfolg bitreit 
 
Nach Präsi au no Aktuar 
das git viel Arbet — das isch klar 
mir alli tüend eus glücklich schätze 
dass er tuet tüchtig d’Griffel wetze 
 
Warum nit zwüschie Pöstler spiele 
d’Iladige, d‘Brief — all die viele 
persönlich bringe — z’Fuess mit Hund 
das spart Chöschte und isch gsund 
 
Drissg Johr im Vorstand — pauselos 
das isch e Leischtig — eifach gross 
zudem hoffe mir alli sehr 
es wärde no viel Jöhrli mehr 
 
Als chline Dank us eusne Reihe 
möchte mir dir hüt verleihe 
für alls was du bereits hesch gschafft 
d’Bushido-Ehremitgliedschaft 

